
1975. urtean jaiotakoak larun-
bat honetan elkartuko dira, 
eguerdiko 14:00etan Sekaña 
erretegian (Aginaga). Bazka-
riaren ondoren DJ saioa izan-
go dute bertan. "Azken orduko 
izen-emateak egiteko, deitu bi 
telefono zenbaki hauetako 
batera: 636 656 515 (Eneida) 
edo 650 014 103 (Alicia)".

1975. urtean 
jaiotakoen kinto 
bazkaria

Igeldoko Nekazal 
Kooperatibaren lan 
deialdia

Maiatzaren 8tik aurrera, gar-
bigune mugikorra Kalezarren 
izango da. Era honetan, etxe-
ko hondakinen berrerabilpe-
na eta birziklatzea sustatu nahi 
da. Hondakinak bere horretan 
bota, poltsarik gabe. Maiatza-
ren 15ean osteguna, garbigu-
ne mugikorra Usurbilgo erdi-
gunera eramango dute.

Garbigune 
mugikorra, 
Kalezarren

Usurbilgo Udalak ikastetxeekin 
eta jubilatu elkarteekin batera 
antolaturiko “Goazen kalera, 
Usurbil” dinamikaren baitako 
hurrengo ibilaldi osasuntsua, 
maiatzaren 13an izango da. 
Oraingo honetan, Zubietako 
frontoitik abiatuko da 10:30etan. 
Ibilaldi osasuntsu hauetan 
herritar orok parte har dezake. 

Zubietan,            
datorren ibilaldi 
osasuntsua 

Igeldoko Nekazal Kooperatiba, 
dendari lanak betetzeko lan-
gile bila dabil. Lanaldi osoko 
kontratua litzateke (astelehe-
netik larunbatera).  2 hilabe-
teko kontratua gutxienez uz-
tailean hasita. Bidali curricu-
lum-a maiatzaren 30a baino 
lehen igeldokoop@gmail.com 
helbidera.

Iaz bezala, Sutegi hautatu du 
aurtengoan ere Gipuzkoako 
pentsiodunen mugimenduak 
haien bilkura egiteko. Apirilaren 
29an izan zen. Besteak beste, 
mintzagai izan zituzten eskual-
dez eskualdeko bazkidetza. Diru 
kontuak ere ahotan hartu zi-
tuzten. Sutegiko bilkura hone-
tan, batzorde iraunkor berria 
ere aurkeztekoak ziren. Gaur-
geroarekin koordinazioaz edo 
Duintasunaz hitz egiteko tartea 
ere hartzekoak ziren. Eskualde 
ezberdinetan antolatuak dauden 
pentsiodunen taldeak bildu 
ziren Sutegin.

Duintasuna 
Sutegin bildu da

Gipuzkoako pentsiodunen mugimenduko ordezkariak Sutegin batu ziren apirilaren 29an.

Unai Gaztelumendiren komiki-tira, TOKIKOMeko hainbat hedabideren eskutik.

UGAITZ AGIRRE

IRITZIA

Horixe pentsatu zuten 
guztiek, hilda zegoela. 
Adolfok eskuak burura 

eraman zituen. Informazio bila 
sartu ziren zoko zikin eta ilun 
hartara. Premua hil izanak 
markesaren hira areagotuko 
zuen, eta gainera, berak ere 
sufritu beharko zuen. Izan ere, 
zer dela eta joan ziren hara? 
Nolatan egongo zen neska gazte 
bat han?

Premuarengana hurbildu, eta 
tentsioa hartu nahi izan zion. 
Susmoak benetakoak ziren. Hi-
lik zegoen. Bala hark ez zuen 
gupidarik izan markesaren pre-
muarekin, eta hilotza ohe gainean 
hozten joango zen emakumea-
renarekin batera. Herritarrek 
Adolfori begiratu zioten, harena 
zen errua. Kolkotik heldu, eta 
kako batetik zintzilik jarri zuten, 
harakinak haragia nola. Azalpe-
nak eskatu zizkioten, gradu 
handikoek ea nahi zutena egin 
zezaketen. Adolfo garrasika hasi 
zen, premuak egina ez zela bere 
ardura. Herritarrak, ordea, ez 
ziren konforme, eta markesaren 
seme zaharrena akabatu bazu-
ten ere, haserrea areagotu egin 
zen. Hura ere akabatzeko gogoa 
batek baino gehiagok zeukan, 
baina nahiko odol isuri zen ta-
bernan.

Berria segituan zabaldu zen, 
ordea, ilunpetan barrena. Lo 
zeudenak ere esnatu ziren, eta 
gertatuak denak aztoratu zituen. 
Benetan berri lazgarria zen. Pre-
mua putetxe batean hila. Mar-
kesak berak ere jakin zuen.

Lotan zegoen, eta mezulariak 
larrituta eman zion berria. Es-
natu berritan, zurbil geratu zen. 
Ezin zuen sinetsi mezulariak 
esandakoa. Jaiki, jantzi eta ez-
beharraren tokira joan nahi izan 
zuen bere begiek ikusteko ea 
egia zen entzun zuena. Aholku-
lariek, ordea, ez zezala horrela-
korik egin gomendatu zioten. 
Jendea aztoratuegi zebilen, eta 
gaitz okerragoak gertatu aurre-
tik, hobe izango zen jauregian 
bertan geratzea. Gogoaren kon-
tra, egongelan pasatu zuen gaua, 
egunak beste aurpegi batekin 
begiratuko zuen esperantzare-
kin. Hala ere, egunak gauak 
bezain aurpegi iluna zekarren, 
eta herrian ez zen besterik en-
tzuten.

Poliziak ingurua itxi zuen. 
Gauean gertatua argitu behar 
zuten. Ikerketa isilpean manten-
tzeko agindua zeukaten, goitik 
iritsitako agindua zen. Markesak 
ez zuen familiaren izen ona zi-
kintzerik nahi, eta Usurbildik 
kanpo, bestelako bertsioak za-
baldu zituen prentsak. Gaizkile-
ren batek akabatu zuela kalean 
zebilela. Herrian, baina, denek 
zekiten gertatua, era batera edo 
bestera, ñabardurak gorabehera, 
markesaren premua larrua jotzen 
hil omen zen.

Adolfo bere gelara deitu zue-
nean gogoratu zen alaba txi-
kiaren bila joanak zirela, eta 
oraindik, hura ere desagertuta 
zegoen. Haserreak bildu zuen, 
eta ezin izan zuen Adolfori bi 
muturreko eman gabe gelditu.

“Nire alaba maitearen bila 
joan, eta seme zaharrena hil-
da ekarri duzu”, esan zion 
familiaren maila azpitik ze-
goela adierazi nahian. Adolfo 
bera akabatzeko gogoa kon-
trolatu nahi zuen, ordea, ezin 
zuen horrelakorik egin, ez 
behintzat une hartan bertan. 
Familia desegiten imajinatu 
zuen markesak, opor lasaiak 
izango zirenak, infernu ari 
ziren egiten.

Herritarrak atxilotzen hasi 
ziren eguerdirako. Interroga-
torioak hasi ziren. Tiro egin 
zuena harrapatu behar zuten, 
eta markesa bera izango zen 
gaizkilearen bizitzarekin amai-
tuko zuena. Horrek balioko 
zuen bakoitza zegokion tokian 
jartzeko. Eskarmentua eta legea, 
ordena mantentzeko osagai 
nagusiak. Iluntzerako nahi zuen 
markesak erruduna haren au-
rrean. Baliabide guztiak jarri 
zituen horretarako, eta ez zuen 
aitzakiarik onartuko.

Hamar gizon zeuden atxilo-
pean, baina herri guztia sus-
mopean zegoen alabaren 
bahiketa medio. Markesaren 
aurkariak ziren susmagarri 
handienak, baina jada inor ez 
zen fio, eta gaizkileak edonon 
ikusten zituzten.

Zeruak eta lurrak (8)

"POLIZIAK INGURUA 
ITXI ZUEN. GAUEAN 
GERTATUA ARGITU 
BEHAR ZUTEN"

Apirileko azken ostiralarekin 
batera egin zuen Usurbilgo 
Sarek hilero moduan, euskal 
preso, iheslari eta deportatuen 
eskubideen aldeko elkarreta-
ratzea Mikel Laboa plazan. 
Deitzaileek mobilizazio amaie-
ran oroitarazi zutenez, "aurre-
rapausoak ematen jarraitzeko 
urtea zela esan genuen urte 
hasieran eta eskatutako bide-
tik hasi dugu urtea. Gaur egun, 
presoen ia erdiak erregimen 
irekian ari dira zigorra betetzen, 
eta horrek, praktikan, egunero 
kalea zapaltzen ari direla esan 
nahi du. Orain urte batzuk 
pentsaezina zen eszenatoki 
batean gaude gaur egun euskal 
presoen auziari dagokionez, 
eta hori, euskal gizarte zaba-
laren babes eta bultzadarik 
gabe gauzaezina litzateke".

Hurrengo deialdiak

Maiatzak 13, asteartea 
• 18:30 Euskal presoen egoe-
rari buruzko hitzaldia Potxoe-
neko ganbaran. Hizlariak:  
Onintza Ostolaza abokatua 
eta Beñat Uribe-Etxeberria, 
Sare Gipuzkoako arduraduna.

Maiatzak 17-18
•"Puzzlea osatu arte" ekime-
na: Orion edota Hernanin. 
Asteotan zehaztuko dute, bie-
tako zein udalerritara joateko 
deia egingo duten.

Maiatzak 30, ostirala
• 20:00 Euskal preso, iheslari 
eta deportatuen eskubideen 
aldeko elkarretaratzea Mikel 
Laboa plazan.

Euskal presoen 
egoerari buruzko 
solasaldia 

'(Min)bizi' liburua aurkeztu 
zuten maiatzaren 4an Izan 
Iñurriren egoitza berrian. 
Oraindik ez dute lokala ofi-
zialki ireki edo inauguratu, 
hori ostiralean izango da, hi-
l a r e n  9 a n  a r r a t s a l d e k o 
17:30etan. Hala ere, irekiera 
baino lehen plazaratu berri 
duten liburua aurkeztu zuten 
lagun eta iñurriez inguratuta. 

Iñurrien sare lanetik sortua
Izan Iñurri Elkartean, minbi-
zia duten emakumeak saretzen 
dituzte, eta saretze-lan horre-
tan '(Min)bizi' liburua beza-
lako lanak sortzen dira. Elena 
iñurriak idatzi edo sortutako 
lana da '(Min)bizi', nahiz eta 
iñurri askoren kolaborazioa 
izan duen. Gaixotasunaren 

albo-kalteak bizi behar izan 
zituen joan zen udan, eta bes-
te iñurri askok egin izan duten 
bezala, idazkuntzan babestu 
zen gizartearen gehiengoa 
hondartzan eta udako planak 
egiten ari ziren bitartean.

Liburuan bere gogoetak bil-
du ditu Elenak, edo Elenitak, 
elkartean esaten dioten beza-
la. Jaio zen egunetik beretik 
ditu kontatzeko moduko is-
toriotxoak, eta haietatik abia-
tuta, minbizia eta minbizia 
izan osteko bizipen eta haus-
narketak jaso ditu liburu be-
rrian. Iñurri ugari izan ditu 
inguruan liburua osatzeko 
istoriotxo berriak biltzeko. 
Lagun ugariren artean sortu-
tako lana izan dela azpima-
rratu zuen Elenitak, hamar-

kada erdi baino gehiago duen 
Lasarteko iñurriak. 

Ahanztura onkologikoa
Gai ugari biltzen ditu liburuan, 
sexualitatea horietako bat. 
Minbizia bizi duten pertsonen 
kasuan hain ahaztuta geratzen 
den gaia izan ohi da, eta Ele-
nita eta beste iñurri batzuen-
tzat ezinbestekoa da erakun-

deek alderdi hori ere lantzea 
eta informazioa ematea gaia-
ri buruz. Ahanztura onkolo-
gikoari buruz ere hitz egiten 
du liburuak pasarte batean, 
minbizia izan duten pertsonek 
bizitza aseguruekin zein ban-
kuetan dirua eskatzean izaten 
dituzten injustiziak azaleratzen 
dituena. Minbizidun gazteei 
buruzko hausnarketarik ere 
bada, bai eta ama ez agurtzea-
ri buruzko gogoeta ere. Gai 
anitzak eta zabalak biltzen 
ditu liburuak, zalantzarik gabe.

"Hil arte bizi!"
Ane Labaka bertsolari eta kul-
turgileak egindako hitzaurrea 
du liburuak eta Zorrotz argi-
taletxearen bidez argitaratu 
dute liburua. Iñurriren bidez 
erosi ahal izango da lokalean. 
Jakes Txapartegiren piano 
doinuekin hasi zen aurkezpe-
na eta hala amaitu zen kafetxo 
bat eta goxo artisauekin. Ho-
rra Elenitak esandako azken 
bi esaldiak hitzaldia eta libu-
ruaren mamia borobiltzeko: 
“Eskerrik asko zuei, liburu hau 
denona da!” eta “hil arte bizi!”.

Lokal berriaren irekiera
Kale Nagusian inauguratuko 
dute ofizialki lokal berria Izan 
Iñurriko lagunak, Askatasuna 
Plaza ondoan, garai bateko 
Pauma arropa-dendak izan-
dako kokagune berean. Osti-
ralean izango da hori, maia-
tzaren 9an, 17:30etan hasita. 
Egitarau oparoa prestatu dute 
ordurako, eta tartean, libu-
ruaren aurkezpen txikia ere 
egingo dute iragan igandeko 
aurkezpenean parte hartzeko 
aukerarik izan ez zuten ho-
rientzat. 17:30ean ongi etorria 
eta lokal berriaren aurkezpe-
na egingo dituzte. Ondoren, 
17:40 aldera '(Min)bizi' libu-
ruaren aurkezpena egingo 
dute, eta gero, 17:50ak aldera 
bilduma berriaren aurkezpe-
na eta desfilearen txanda izan-
go da. Amaitzeko, 18:30ean, 
Josu eta Maitak kontzertua 
eskainiko dute eta kroketak 
jateko aukera izango da Kro-
ketxearen eskutik.

"(Min)bizi" liburuaren aurkezpeneko uneetako bat, Iñurri elkartekoen lokal berrian.

Egoitza eta liburu 
berria ditu Iñurri 
elkarteak
Minbiziaren akonpainamendu, formazio eta dibulgazioan ikuspegi feminista eta eraldatzaile 
batetik diharduen Iñurri elkarteak Usurbilgo egoitza berria inauguratuko du ostiralean. Bertara 
joateko gonbita egin dute. Aurretik, '(Min)bizi' liburua aurkeztu zuten igandean.

"AHANZTURA 
ONKOLOGIKOARI 
BURUZ HITZ   
EGITEN DU 
LIBURUAK 
PASARTE BATEAN"

Larunbat honetan, maiatzaren 
10ean, Txirikorda belaunal-
diarteko etxebizitza komuni-
tarioaren inaugurazioaren 
urteurrena ospatuko dute. 
Arratsalde parterako hainbat 
ekitaldi prestatu dituzte: mu-
ral margoketa, toka txapelke-
ta eta kontzertua. "Lunch-a 
ere izango dugu, eta txosna 
moduko bat irekiko dugu", 
antolatzaileek aditzera eman 
dutenez.

Maiatzak 10 larunbata,  
urteurren ekitaldia Txirikordan
• 18:00 Mural margoketa, 
haurrei zuzendua.
• 18:00-18:30 Toka txapelke-
tarako izen-ematea (dohainik).
• 18:30 Toka txapelketa.
• 19:00 Buruhandiak. 
• 20:00 Anuk eta Elene.

Txirikordaren 
urteurrena ospatuko 
dute larunbatean

Txupinazoa nork botako duen 
erabakitzeko, Jai Batzordeak 
galdetegi bat jarri du martxan 
eta kasu honetan, txupinazoa 
nork botatzea nahi duzun 
zehaztu behar duzu, zergatia 
azaltzearekin batera.

Proposamenak helarazteko 
bi modu daude: kultura@
usurbil.eus helbidera idatzi-
ta, edo udaletxean, liburute-
gian, kiroldegian eta Potxoe-
nean ipini dituzten kutxetan 
utzita.

Parte hartzeko epea maia-
tzaren 23an amaituko da.

Informazio gehiagorako
Informazio gehiago kultura@
usurbil.eus e-posta helbidea-
ren bidez jaso dezakezue, edo 
943 37 19 99 telefono zenba-
kira deituta. 

Santixabeletako 
txupinazoari 
buruzko galdetegia

Kalezarko Pelaioenean koka-
turiko Usurbilgo Emakumeon 
Etxean ekintza hauek antola-
tu dira asteotarako:

Maiatzak 15, osteguna
• 18:00 Uxue Alberdi Estiba-
ritzen Hetero (Susa) ipuin li-
buruaren aurkezpena. Ondo-
ren, solasaldia. 
Zehaztasunak: "Zortzi istorio 
askotariko eta hurbileko bildu 
ditu Uxue Alberdik bere hiru-
garren narrazio liburuan".

Maiatzak 24, larunbata
• 19:00 Evaren Alabak antzer-
ki taldearen "Ring" antzezlana 
Sutegiko auditorioan.
• Zehaztasunak: "Araua eta 
arrakala. Bien arteko tentsioan 
ageri zaizkigu ipuin hauetako 
protagonistak. Emakumezkoak 
dira ia denak, eta gizonez ari 
dira, nagusiki. Haiek euren 
gorputzetan, memoria afekti-
boan eta egunerokoan utzita-
ko arrastoez. Gizonekiko es-
pektatibez eta dezepzioez: 
unean bertan egin eta esan ez 

ziren horiez. Aitak —odolekoak, 
kulturalak, politikoak—, mai-
taleak, adiskideak ageri dira 
kontakizunotan. Tesi zuzen-
dari, editore eta militante “idea-
lizatuak”; hiru laguneko gorputz 
bakar bat frenorik gabe aldapan 
behera; Zarautz, Elgoibar, Kuba 
—“desira aplastante bat”—; 
whatsapp bidezko literatura 
lezioak; ezin bete diren pro-
mesak urpean eta naufragatzen 
utzitako bizi-puskak; hiltzen 
jarraitzen duen aita bat, alargun 
igerilari bat".

Zerbitzuak
• Liburutegi feminista.
• Aholkularitza juridiko eta 
psikosoziala. Zerbitzu egunak: 
maiatzak 21, ekainak 11, uz-
tailak 9. Ordutegia: 15:00-18:00.
• Aholkularitza psikologikoa. 
Egunak: maiatzak 12 eta 26, 
ekainak 9 eta 23, uztailak 7. 
Ordutegia: 15:00-19:00.

Zerbitzuon hitzordua eskatzeko:
943 377 112
emakumeonetxea@usurbil.eus

Uxue Alberdi idazlea eta bertsolaria maiatzaren 15ean hurbilduko da Usurbilera.

Uxue Alberdi 'Hetero' 
narrazio liburuaz 
ariko da Emakumeon 
Etxean
Uxue Alberdik bere azken liburua aurkeztuko du datorren 
ostegunean, hilak 15, eta Evaren Alabak antzerki taldeak  
'Ring' antzezlana eskainiko du maiatzaren 24an.

40 urte bete dituzte bi herri 
eragilek eta urtemuga hau os- 
patzera doaz. Batetik, iaztik 
urteurrena oroitzeko ziklo be- 
tean den Zumarte Musika Es- 
kola, eta bestetik, lau hamar- 
kada hauei gorazarre egitear 
den Ziortza Gazte Elkartea.

Ziortza Gazte Elkartea

Ziortza Gazte Elkarteak bere 
40. urtemuga ospatzeko ira-
garri dituen ekitaldiak:

Maiatzak 23, ostirala
• 17:00 Tailerrak LH5-DBH4 
bitarteko gazteentzat: Eiti, 
Oier Agirresarobe, Olatz Za-
baleta eta Pello Ibargoyen.

Maiatzak 24, larunbata
• 10:00 Esnadeia.
• 10:30 Txupinazoa eta txoko-
latada Mikel Laboa plazan.
• Ondoren Strong Zumba saioa.
• 11:30 Gazteen erronka erral-
doia.

• 12:00 Eskulan tailerrak hau-
rrentzat Dema plazan.
• 14:30 Herri bazkaria Mikel 
Laboa plazan.
• 17:30 Borobilean elektrotxa-
ranga.

Horrez gain: 
• Maiatzak 23 (17:00-19:30) 
eta maiatzak 24 (10:30-14:30): 
argazki erakusketa interakti-
boa.

Zumarte Musika Eskola

40. urtemuga ospatzen ja-
rraitzeko bi deialdi egin di-
tuzte:

Maiatzak 16, ostirala
• 19:00 Saxo taldeen kontzer-
tua Artzabalgo plazan.

Maiatzak 23, ostirala
• 18:30 Zumarte Musika Es-
kolako talde instrumentalen 
kontzertua Usurbilgo fron-
toian.

Urtemuga bikoitza

San Ixidro Eguna 
ate joka

Sagardo Egunaren bezperatan 
egokituko da maiatzaren 15a, 
San Ixidro Eguna. Baserritarren 
ospakizun egun honetarako 
goizpasa antolatu du Alkarta-
suna kooperatibak aurtengoan 
ere.

Maiatzak 15, osteguna
• 10:30 Trikitilariak.
• 11:00 Hamaiketako herrikoia.
• 12:00 Bertsolariak: Beñat 
Gaztelumendi eta Ane Labaka.
• 12:30 Idi-dema.
• 14:30 Bertso-bazkaria Artza-
balen (bazkari-txartelak Ar-
tzabalen eta Alkartasunan 
salgai).
• Antolatzailea: Alkartasuna 
Usurbilgo Baserritarren Koo-
peratiba.
• Laguntzailea: Usurbilgo Uda-
la.

Sagardo Eguna 
badator

Ate joka dugu Usurbilek sa-
gardoaren kulturari gorazarre 
egiten dion eguna. Hilaren 
18an ospatuko da 42. edizioa. 
Hemen duzue egitarau aurre-
rapena, astebete barru xehe-
tasun gehiago:

Maiatzak 18, igandea
• 11:00 Botatzaileen argazkia.
• 11:30 Sagardo Egunaren ire-
kiera. 
• Baserriko zein sagardotegi 
ezberdinetako sagardoa das-
tatzeko aukera. Honetaz gain, 
pintxo aukera zabala. 
• 15:00 Botatzaileen bazkaria 
Udarregi ikastolan 
• 17:30-20:00 “Elektrotxoron-
go” Elektrotxaranga Usurbil-
go kaleetan zehar. 
• Antolatzailea: Sagardo Egu-
naren Lagunak.

Maiatzak 17, larunbata
• 17:00-19:00 Hitzaldia Gazte-
lekuan: “Ongizate emozionala”.  
• Zehaztasunak: Hitzaldiaren 
helburua osasun mentaleko 
ohitura osasungarriak susta-
tzea, arrisku-faktoreen pre-
bentzioa eta babes-faktoreen 
garapena bultzatuz. Lehen 
saio honetarako, marrazki-tek-
nika artistikoetan oinarritu-
tako dinamikak erabiliko dira. 
Introspekzio emozionala 
errazteko bizipen- eta espe-
rientzia- tresna gisa erabiltzen 
dira marrazkiak".
• 12-16 urteko gazteei zuzen-
dua.
• Izen ematea: Gaztelekuan 
edo usurbilkultura.eus web-
gunearen bidez.
• Antolatzailea: Gaztelekua. 
• Laguntzailea: Foru Aldundia.

Maiatzak 21, asteazkena
• 17:30 Hitzaldia Potxoenean: 
“Osasun mentala eta nera-
beak”.

• Trebatzailea: Estibaliz An-
sotegi.
• Zehaztasunak: "Familien 
eginkizun nagusietako bat 
da heztea eta seme-alabek 
balio eta portaera/jarraibide 
egokiak eskura ditzaten lor-
tzea. Babesaren gakoa da 
ingurune seguruak eta ba-
besleak sortzea. Ingurune 
horietan, pertsonak erabat 
garatu ahal izango dira, beren 
eskubideak errespetatu ahal 
izango dira eta edozein in-
darkeria-motatatik libre 
egongo dira, haien ongizate 
fisikoa eta mentala berma-
tuz".
• Nerabeen gurasoei zuzen-
dua.
• Gonbidapenak usurbilkul-
tura.eus plataforman esku-
ragarri.
• Antolatzaileak: Gaztelekua, 
Hitz Aho Guraso Elkartea. 
• Laguntzaileak: Gipuzkoako 
Foru Aldundia, Usurbilgo 
Udala.

Estibaliz Ansotegik nerabeen gurasoei zuzendutako hitzaldia eskainiko du.

Gazteen osasun 
mentala hizpide 
duen hitzaldi zikloa

Ane Labaka arituko da kantari.Astebete falta da Sagardo Egunerako.

Udalak eta Jai Batzordeak el-
karlanean antolatzen dute 
diseinu lehiaketa. Lehiaketa-
ren oinarriak Usurbilgo Uda-
laren web orrialdean aurki 
ditzakezue, usurbilkultura.eus 
web helbidean.

Lanak aurkezteko epea maia-
tzaren 23an amaituko da.

Jaietako egitaraua 
diseinatzeko 
lehiaketa

Maiatzak 14, asteazkena
• 18:00 Maite Francoren ipuin 
kontaketa. 6-8 urte bitarteko 
haurrei zuzendua

Maiatzak 20, asteartea
• 18:30 "Idazketaren alde": 
proiektu-aurkezpena Yolanda 
Arrieta idazlearen eskutik.

Sutegi udal 
liburutegiko 
deialdiak

Nola definitu daiteke maiatzaren 
17ko jaialdia?
Beñat Arruti: Kalexarko Uda-
berriko Trikiti Festa gisa izen-
datu dugu. Erromeri giroan 
trikiti festa bat ospatu nahi 
dugu, auzoa alaitzeko.

 
Bi eragile batu zarete lankidetza 
honetan. Nolatan?
B.A.: Denbora generaman 
Kalezarren auzo elkartea mar-
txan jarri genuenetik ekintza 
ezberdinak antolatzen. San 
Joanez gain, esan izan digu-
te San Rokeak antolatzera 
bueltatu behar garela, baina 
abuztua izanda zailagoa da. 
Plazaren egitura eta Kaleza-
rrek trikitiarekin duen harre-
man historikoa baliatu nahi 
genuen eta Zumarten zuten 

proiekturen berri izan genuen. 
Manex Torrealdai: Beste 
erromeria bat egitekotan nin-
tzen Zumarteko ikasleekin 
proiektu bezala. Errezilgo 
nire ikasleak ere sartu nahi 
nituen bertan. Belmontekoek 
erromeria antolatu nahi zu-
tela ikusita, bi proiektuak 
bateratu ziren eta hauxe sor-
tu da.

Zertarako baliatu nahi duzue 
maiatzaren 17an, Kalezarko pla-
za?
B.A.: Pandemiaren ondoren, 
auzo elkartea martxan jarri 
genuenean helburu bat eta 
bakarra genuen; auzoa berri-
ro aktibatzea, alaitzea, bizia 
ematea. Izan ere,  jabetu ginen 
auzokideen arteko harremana 
hozten ari zela, Kalezarrek 

auzo bizitza hori galdu zuela. 
Auzo elkartearen helburua da 
elkartzea. Kalezar urte gutxian 
asko handitu da, Ugartondo-
ko auzo berriarekin batipat, 
Egurtzegi ere hor dago. Haien-
gana iristeko zailtasunak iza-
ten ditugu. Horregatik, halako 
festa batekin nahi duguna da, 
zalantzan dagoen kalezartar 
berri horri eskua luzatu eta 
betidanik hemen bizi direnak 
edo bizi izan eta kanpora joan 
direnak aitzakia izatea hona 
etortzeko. 

 
Zumarteren kasuan, proiektu bat 
gauzatzeko aukera izango da 
honako hau?
M.T.: Bai. Ikasleei aukera bat 
eskaintzeko modua izan da. 
Izan ere, adin batetik aurrera, 
taldeetan sartu edo askotan 
utzi egiten dute soinua. Ho-
rregatik, iruditu zitzaidan 
polita zela haientzat ikasturtea 
erromeria bat prestatzeko ba-
liatzea. Ordubeteko saioa 
izango dute. Badira gazte ba-
tzuk dantzan asko dabiltzanak. 
Oso aproposa iruditzen zitzai-
dan adin beretsuko trikitilariak 
eta dantzariak biltzea.

 
Ikasleek nola hartu dute urtebe-
teko prestakuntza prozesu hau?
M.T.: Nahiko azkar animatu 
ziren. Lanean dabiltza, orduan, 
entseatzeko biltzea ez da erra-
za izan. Hitzordua gerturatu 
ahala urduritzen hasi dira, 
baina normala da, oso ondo 
egingo dute.

 
Zer berezitasun ditu Kalezarko 
plazak halako erromeria batera-
ko?
B.A.: Historia. Usurbil duela 
650 urte hemen sortu zen. 
Erromeria giroak bere lekua 
izaten du San Joanetan. Leku 
goxoa da.
M.T.: Trikitilari bezala, San 
Joan eskea eskertuenetakoa 
izan da niretzat. Bada auzo 
bat trikitixarekiko eskertza 
duena, beste toki batzuetan 
ez dena hainbeste ikusten. 
Auzo hau oso ederra da triki-
tixa jotzeko eta halako planak 
ateratzea aukera ederra da.

Beñat Arruti eta Manex Torrealdai, Belmonte auzo elkarteko eta Zumarte musika eskolako ordezkariak.

"Erromeria giroan, 
trikiti festa ospatu 
nahi dugu"
MANEX TORREALDAI ETA BEÑAT ARRUTI ANTOLATZAILEAK

Erromeria giroak hartuko du Kalezarko plaza, maiatzaren 17ko Udaberriko Trikiti Festarekin.

"ERROMERIA 
GIROAK BERE 
LEKUA IZATEN DU 
SAN JOAN 
JAIETAN. LEKU 
GOXOA DA"

"BELMONTE 
ABIARAZITAKOAN 
HELBURU 
BAKARRA GENUEN; 
AUZOA 
AKTIBATZEA"

Transmisioaren garrantzia pla-
zaratuko duzue ezta?
M.T.: Polita da hori. Izer eta 
Alabier egun nire ustez, erro-
meri munduan dauden hobe-
renetakoak izango dira. Gon-
bita egin zitzaienean oso erraz 
eman zuten baiezkoa. Proiek-
tua azaldu zitzaienean ere 
Izerrek transmisioarekiko 
betebehar bat sentitzen du. 
Polita da baita haiekin berta-
ko ikasleak izatea.
B.A.: Azken urteotan nabar-
menki indartu da erromeria 
giroa, jendea dantzara gehia-
go animatzen delako. Ariste-
rrazu bezalako plazetan ikus-
ten da. Une hau baliatu behar 
da halako erromeriak antola-
tzera itzultzeko. 

 
Erromeria eguneko plaza nola 
irudikatu behar dugu?
B.A.: Zer da erromeria jan-eda-
nik gabe? Txozna txiki bat ja-
rriko dugu Pelaioenea atarian, 
auzoko hurrengo ekintzetara-
ko laguntza biltzeko. Oholtza 
ere plazako leku ezberdin ba-
tean jarriko dugu, giro goxoa 
sortzeko.

 
Gainerakoan, zertan ari zarete 
Belmonte auzo elkartean?
B.A.: Auzo elkartea martxan 
jartzean hain ondo ateratzea 
espero ez genuen "Herribildu" 
antzezlan ibiltaria antolatu 
genuen. Ehun auzokideek bai-
no gehiagok parte hartu zuten. 
Espero gabeko harrera bikaina 
izan zuen. Hurrengo urtean 
Gau Beltzarekin jarraitu genuen, 
indarrak ez ziren berdinak. 
Orduan jabetu ginen norabidea 
pixka bat aldatu beharra ze-
goela. Aurten, tailer ezberdinak 
antolatu asmotan gabiltza. 
Bereziki helduenengana hur-
bildu nahi dugu, Pelaioenean 
haiekin arratsalde pasak sortu. 

 
Denontzako auzo bizigarria izate 
horretara heltzeko aukera ederra 
izango da.
B.A.: Zalantzarik gabe. Gure 
helburua da dantzatu edo egon 
nahi dutenentzat leku seguru 
eta alaia sortzea. Pelaioenea 
ere zabalik izango da. Trikitixa 

belarritik sartzen da eta gero 
norberak nahieran bizi du. 

 
Zumarten ere 40. urtemugagatik 
garai berezia bizitzen ari zarete.
M.T.: Azken txanpa hau nahi-
ko mugitua dator. Ekainaren 
14ko prestaketa lan betean 
gara. Lehenengo urtea da ni-
retzat. Juan Tapia ordezkatzen 
ari naiz. Ez dakit urteurrena-
rengatik ote den baina ez gara 
geratzen, halere, oso gustura 
gabiltza. Ikasleak oso animatuak 
dira eta musika eskola bezala 
oso ona da Zumarte. Irakasle 
eta zuzendaritza talde oso in-
plikatua du eta ikasleak oro-
korrean gogotsu daude. Festa 
oso polita osatuko dugula 
pentsatzen dut.

 
Zumartera itzulera urtea izan da 
zuretzat?
M.T.: Oso itzulera ezberdina 
izan da ordea. Hasteko, erai-
kina barrutik ez nuen ezagutzen. 

Egun dagoen azpiegitura izu-
garria da. Gu lehen nola egoten 
ginen ikusi edo orain nola 
gauden ikusi, asko hobetu da 
egoera. Horrez gain, urte be-
rezia izaten ari da berrogeiga-
rren urtemugarekin. Gustura 
gabiltza.

 
Biok trikiti munduari lotuak egon-
da, nola biziko duzue maiatzaren 
17ko jaialdia?
B.A.: Ilusioz. Ea eguraldiak 
laguntzen digun, jendea hur-
bildu eta dena ondo ateratzen 
den. Lehenengo edizioa izan-
go da. Urte honetarako aurrei-
kusten ditugu beste egun batzuk 
ere. 
M.T.: Polita izango da, baina 
ikasleen parte hartzea tarteko, 
urduri biziko dut. Halere, ondo 
pasatzera goaz, gogotsu gaude. 

Nortzuk eta zergatik gonbidatu 
nahi dituzue Kalezarko estreina-
ko trikiti festara?

B.A.: Trikitia gustuko izan eta 
Kalezar ezagutu nahiz bertan 
integratu nahi duenak ondo 
pasatzeko aukera bikaina izan-
go du.
M.T.: Orbeldiko kideak, haien-
tzako egun polita izan daiteke 
eta Aristerrazun biltzen diren 
dantzari gazteak ere gonbida-
tu nahi ditut. Gazteon dantza 
estiloa hango erakoa dute eta 
oso polita litzateke hori Usur-
bilen ikustea. Triku taldekoak 
ere animatu nahi nituzke, 
trikitilari eta trikiti zaleak. He-
rri osoa, denak.

Kalezarko Udaberriko 
Trikiti Festa 2025

Maiatzak 17, larunbata
Tokia: Kalezarko plaza.
17:00 Nahikari Etxeberria, 
Irune Etxabe, Malen Aierbe 
eta Ekhine Balerdi (Zumarte-
ko ikasleak).
18:00 Julen Labaka eta Elaia 
Azpillaga (Errezilgo ikasleak).
19:00-21:00 Izer eta Alabier.
Oharra: euria eginez gero, 
eguna atzeratuko da.
Antolatzailea: Belmonte Auzo 
Elkartea.
Laguntzaileak: Usurbilgo 
Udala eta Zumarte Musika 
Eskola.

Antolatzaileak, maiatzaren 17ko trikiti jaialdia ospatuko duten Kalezarko plazan.

"GURE HELBURUA 
DA DANTZATU EDO 
EGON NAHI 
DUTENENTZAT 
LEKU SEGURU ETA 
ALAIA SORTZEA"

"EA EGURALDIAK 
LAGUNTZEN DIGUN 
MAIATZAREN 17AN, 
JENDEA HURBILDU 
ETA DENA ONDO 
ATERATZEN DEN"

Zehazkiago esanda, beharrez-
ko neurriak hartzea eskatu dio 
Gasteizko gobernuari, "Zu-
bietako erraustegiak eragin-
dako kutsadura maila altua" 
eteteko. FACUA Euskadi-k 
ohartarazi moduan, "Europar 
Batasunak baimendutako mu-
gak gaindituak ditu" Zubieta 
gaineko plantak isuritako ku-
tsadura maila horrek. 

Azken urteotan, Errauste-
giaren Aurkako Mugimendua-

ren eskariz, Holandako Toxi-
coWatch Fundazioa errauste-
giaz egiten ari den kontrol 
lanari lotutako azken txoste-
nean kaleraturiko datuak har-
tu ditu aintzakotzat, baiezta-
pen horiek egiteko. Hala dio 
FACUA Euskadi-k: "Toxico-
Watch Fundazioaren txosten 
batek, Zero Waste Europe-n 
laguntzaz eginikoa, errauste-
giaren inguruan kutsadura 
maila orokor eta arriskutsua" 

antzeman duela gogorarazi 
du; "dioxinak, PFAS (agente 
kimiko sintetikoak) eta metal 
astunak. Dioxinen maila, To-

xicoWatch Fundazioak Euro-
pan azken hamahiru urteotan 
aurkitutako altuena da".

Kontrola zorrozteko eskaera
Aipatu gobernuz kanpoko 
erakundetik ohartarazi mo-
duan, azterlan horretako da-
tuek agerian uzten dute, erraus-
tegia "osasun publikoan, 
ekosistemetan eta elikadura 
segurtasunean" eragiten ari 
den arriskua. Izan ere, "kutsa-
dura dago lurrean, uretan, 
landaredian eta elikagaietan, 
hurbileko abeletxeetako arrau-
tzetan". 

FACUA Euskadi-k ohartara-
zi duenez, erraustegiaren hur-
bileko biztanleria "Europako 
araudiak baimendutako mu-
gen oso gainetik" dauden 
sustantzia kimiko toxikoen 
eraginpean bizi da. 

Horregatik, ezinbestekotzat 
jotzen du "urgentziaz jokatzea" 
Zubietako erraustegiak era-
gindako kutsadura maila han-
dia eten ahal izateko. Horre-
tarako, egoera "monitorizatzea 
eta konponbideak aurkitzea" 
galdegin du. Kontrol lan horrek 
nolakoa behar lukeen zehaz-
tu du. Erraustegiaren inguruak 
maiz biomonitorizatu behar-
ko liratekeela irizten dio, be-
reziki "elikagaien ekoizpen 
eremuak" baita egoera horre-
tan zaurgarria den biztanleria 
ere. 

Elkargune horrek egunotan 
kaleraturiko oharra berriz ere 
Eusko Jaurlaritzari zuzendu-
tako mezuarekin borobildu 
du. Urgentzia handiagoz jo-
katzea eskatu dio; "arazo hau 
konpontzeko beharrezko neu-
rriak" hartzea galdegin dio, 
eta hartara, "Zubietako erraus-
tegiaren gertuko biztanleen 
osasunerako arrisku hau gu-
txitzea".

Erraustegiak eragindako kutsadura maila tarteko, berehalako neurriak hartzea galdegin dio FACUA-k Eusko Jaurlaritzari.

Eusko Jaurlaritzari 
berehalako neurriak 
hartzeko eskaera
Kontsumitzaileon eskubideen defentsan diharduen FACUA Euskadi-k, Zubietako erraustegiaren 
aurrean urgentziaz neurriak hartzea galdegin dio Eusko Jaurlaritzaren Ekonomiaren Garapen, 
Jasangarritasun eta Ingurumen Sailari.

"EUROPAR 
BATASUNAK 
BAIMENDUTAKO 
MUGAK 
GAINDITUAK DITU"

Espero gabean ateratakoak 
izan ohi dira sarritan argazki 
ikusgarrienak; lerrootakoa esa-
terako. Atxegaldeko bizilagun 
Daniel Martinek atera zuen 
maiatzaren 2an, eguerdi par-
tean ekaitza lehertutakoan. 
Izan ere, zerua estalia, ilun 
esnatu zen iragan ostirala. Au-
rreko bero egunen osteko ekai-
tza lehertu zen eguerdi partean. 
Tximistetako batek ateratako 
trumoi hots handiak gertu jo 
zuela ohartarazi gintuen. Une 
haren argazkia duzue ondokoa, 
Andatzaren magalean lurra 
ziztatu zuenekoa.

Ekaitzak lurra 
ziztatu zuen

Sare sozialetan bolo-bolo zabaldu zen Danel Martinek atera zuen argazkia. Maiatzaren 2an atera zuen.

Bederatzigarren Jakin Jardu-
naldia ekainaren 19an eta 20an 
egingo da. Apirila hasieran 
eman zuen ezagutzera UEU-k, 
Jakinekin eta Usurbilgo Uda-
larekin lankidetzan antolatu-
riko hitzorduaren izenburua: 
"Kooperatibismo eraldatzailea, 
ekonomia soziala eta proiek-
tu publiko-komunitario-koo-
peratiboak". 

UEU-k zenbait xehetasun 
aurreratu ditu dagoeneko, uda 
parterako antolaturiko gaine-
rako eskaintza ezagutaraztea-
rekin batera. “Jardunaldiak 
kooperatibismo eraldatzaileaz 
eta egitasmo publiko-komu-
nitario-kooperatiboaz gogoe-
ta egin nahi du, hala haren 
pentsamendu-oinarriez, nola 
Euskal Herriko zenbait prak-

tikak eskaintzen dituzten ere-
du eta irakaspenez”. UEU-tik 
ohartarazi dutenez, egitarau 
zehatza laster plazaratuko dute. 

Agroekologia ere, aztergai
Jakin Jardunaldiaz gain, aur-
tengoan, beste ikastaro bat 
ere antolatu dute Usurbilen, 
Jakin Jardunaldia hasiko den 
ekainaren 19rako, Potxoenean; 
"Irizpide agroekologikoak de-
finitu eta gizarteratzeko tres-
nak: Berme Sistema Parte-har-
tzaileak" izenekoa hain zuzen, 
UEU-k berak, kasu horretan 
EHKolektiboarekin batera 
antolaturikoa. “Agroekologia-
ren bidea eraikitzeko hainbat 
tresna daude. Jardunaldi ho-
netan, hauetariko batzuen 
inguruan hitz egingo dugu, 
Berme Sistema Parte-hartzai-
leen garrantziaz jabetu eta 
sentsibilizatzeko asmoz. Ho-
rretarako, jakintza akademi-
koaz, tokiko jakintzaz eta 
identifikatzen ditugun hainbat 
praktika egokiz baliatuz”. 
Agroekologia sustatu eta kon-
tsumo eredua eraldatu asmo 
du hitzorduak.

Saio guztiotarako matriku-
lazio epealdia zabalik duzue 
ueu.eus atarian. Webgune 
berean jaso ditzakezue xehe-
tasun gehiago ere.

Usurbilen eskainiko diren bi ikastaroetan izena emateko epea ireki berri da.

Hitzordu bikoitza 
aurten, UEU-ren 
udako ikastaroetan
Eskaintza indartu eta hitzordu bikoitzarekin datoz bueltan 
UEU-ren 53. udako ikastaroak gure herrira. 

LAB, ELA, STEILAS eta CCOO 
sindikatuek grebara deitu di-
tuzte berriz hezkuntza publi-
koko langileak, maiatzaren 
12tik 16ra. Aurretik manifes-
tazioak deitu dituzte hiribu-
ruetan larunbaterako; Gipuz-
k o a k o a  h i l a r e n  1 0 e a n , 
17:00etan Donostian.

Greba astea 
hezkuntza 
publikoan

"Energia trantsizioa bai, baina, 
nola?" mahaingurua eta sola-
saldia antolatu du Sortaldek 
ostegunerako, maiatzaren 
8rako, 19:00etan Sutegin. Ai-
tziber Sarobe, Iñaki Bárcena 
eta Markel Peñalva ikerlariak 
gonbidatu dituzte hitzordu 
honetara.

Energia trantsizioari 
buruzko solasaldia

Maiatzaren 12tik 16ra iraungo du.

Maiatzaren 2an herrikide 
batek ohartarazi zigun ez 
zuela itxura egokiena Arane-
rrekako parkean dagoen zu-
biak. Usurbilgo Udaletik 
ohartarazi moduan, "herri-
gunean bertan dugun espa-
zio natural handienetako bat, 
erabat zikinduta" dago. Egoe-
ra hau tarteko, aipatu era-
kundetik nabarmendu zute-
nez, "halako jarrerek ez dute 
lekurik gure herrian: denok 
dugu espazio publikoaz go-
zatzeko eskubidea, baita 
errespetuz tratatzeko eran-
tzukizuna ere".

Aranerrekako 
parkea, kaltetuta 

"Halako jarrerek ez dute lekurik gure herrian", Usurbilgo Udalak nabarmendu duenez.

2025-2026 ikasturte berrirako 
aurrematrikulazio garaia da 
Lanbide Heziketa osoan. Aste 
hasieran zabaldu zuten ho-
rretarako epea eta maiatzaren  
23ra arte egongo da horreta-
rako aukera. 

Usurbilgo Lanbide Eskola, 
Zubietan
Gogoan izan, erdi eta goi mai-
lako bost familia profesiona-
leko zikloak eskaintzen ditu 
Zubietako ikastetxeak: Admi-
nistrazioa, Elektrizitate-Elek-
tronika, Energia eta Ura, Fa-
brikazio Mekanikoa, eta Ins-
talazioak eta Mantentzea.

Informazio gehiagorako:
• Etarte bidea, 9
• 943 364 600
• Ordutegia: 8:30-17:00 (aste-
lehenetik ostegunera), 8:30-
14:30 (ostiraletan)
• Web orrialdea: lhusurbil.eus

Oinarrizko Lanbide Heziketa,
Atallun
Bi espezialitate eskaintzen 
dituzte: ile-apainketa eta es-
tetika zein sukaldaritza eta 
jatetxe titulua eskuratzeko 
ikasketak, 15-17 urte arteko 
gazteentzat. 

Informazio gehiagorako:
• Atallu. Zanpiura, 3
• 943 360 465
• lhi@usurbil.eus
Web: olh.usurbil.eus

Maiatzaren 23ra arteko epea dago.

Aurrematrikulazio 
garaia Lanbide 
heziketan
Oinarrizko Lanbide Heziketan (Atallun) nahiz Lanbide Heziketan 
(Zubietan) izena emateko epealdia ireki da.

Maiatzak 9-22
• 9:00-11:00 "Oinarrizko In-
terneta".

Maiatzak 23, ostirala 
• 9:00-11:00 "Google Transla-
te. Testuak eta web orriak 
itzuli".

Maiatzak 26-30
• 9:00-11:00 "Mekanografia. 
Ikasi hutsetik".

Informazio gehiagorako:
Kale Nagusia, 37
943 023 684
tutor.usurbil@kzgunea.net

KzGuneko hurrengo 
ikastaroak

Oinherrik eta Jakinmin elkar-
teak tertulia filosofiko berri 
bat deitu dute. Maiatzaren 
16an, 18:30etik aurrera, Po-
txoenean. Parte hartu nahi 
dutenek izena aurrez eman 
dezakete usurbilkultura.eus 
plataforma bidez. 15 lagunen-
tzako lekua egongo da sola-
saldi horretan. "Jator-giro 
batean elkartu eta aurkezten 
zaigun gai edo galderaren au-
rrean denon artean elkarrekin 
filosofatzeko proposamena 
da gurea", Usurbilgo Oinherrik 
eta Jakinmin elkarteak aditze-
ra eman digutenez. 

Helduentzako tertulia 
filosofikoa

Apirila amaieran ez zuten bil-
tzerik izan. Ondorioz, maia-
tzeko bigarren ostegunerako, 
hilaren 8rako deitu dute udal-
batzaren hurrengo osoko bil-
kura, eguna tarteko, ezohiko 
izaera izango duena. Arratsal-
deko 18:00etan hasiko da saioa, 
betiko moduan, Udalaren 

udalbatza aretoan. Besteak 
beste, 2025eko ordenantza 
fiskalak hasieraz aldatzea edo-
ta herri-bideen erabilerari 
lotutako udal ordenantzaren 
behin betiko onarpena har-
tuko dute ahotan udal ordez-
kariek. Xehetasun gehiago, 
hurrengo aldizkarian.

Ostegun honetan, Udalbatzaren osoko 
bilkura

Aurreikuspen euritsua zapuz-
tu eta giro ederrean ospatu 
zuten Andatza Eguna bertara 
igotakoek. Maiatzeko lehen 
igandean herritarren elkar-
gunea izan zen mendi honen 
gailurra. Ibai-Ondo elkarteko 
kideek eta gazte koadrila ba-

tek prestatu eta zerbitzaturi-
ko hamaiketako ederrak poz-
tu zuen bertara joandakoen 
sabela. Igoera, gainera, gida-
tua izan zen. Zirimararen 
familia-planean parte hartu-
takoek jolasean egin zuten 
goranzko bidea. Hamaiketako ederra eskaini zuten antolatzaileek.

Giro ederrak 
aurreikuspenak 
gainditu zituen

Belaunaldi ezberdinetako herrikideen elkargunea izan zen Andatza Eguna. Hamaiketakoa musikarekin eta jan-edanarekin girotu zuten.

Euririk ez, giro eguzkitsua izan zuten bidelagun Andatzara igotakoek. Zirimarakoekin igotakoak nahiz gainerakoak batu ziren talde argazkian.

Zirimararen familia planean parte hartu zuten hainbat haurrek eta gurasoek. Aspaldiko talde argazki jendetsuena atera genuen Andatza Egunean.

Aztarri Cup-en 
lehen gaua
Aztarrika Gazte Asanbladak 
udaberriko ostiral gauak giro-
tuko dituen ekimena abian 
jartzera doa. Aurreikusia duenez, 
Aztarri Cup-en lehen jardunal-
dia maiatzaren 9rako du iraga-
rria, ohi bezala, Usurbilgo fron-
toian.

Mendi lasterketaren bosgarren 
edizioa ekainaren 15ean egin-
go da eta antolatzaileek izena 
emateko epealdia zabaldu 
berri dute. 

Ekainak 15, igandea.
• 09:00, Usurbilgo frontoian.
• Izen-ematea: ekainaren 14ko 
gaueko 22:00ak arte, kronoak.
com atarian. Egunean bertan 
ere eman ahalko da izena.
• Tarifak:
-Uxue Trail Luzea (20 km): 25 
euro.
-Uxue Trail Motza (11,5 km): 
15 euro.
-Uxue Paseoa (5,5 km): 12 euro.
• Dortsal solidarioa: donazioa.
Oharra: egunean bertan izena 
eman ahalko da, 5 euro gehia-
goren truke.

Informazio gehiago: 
22q13.org.es

Uxue Trail                      
mendi lasterketa

Emakumeentzako 
oinarrizko indar 
entrenamenduen 
hasiera
Indarra lantzeko makinak eta 
tresnak modu egokian erabil-
tzeko Udalaren ikastaro teo-
riko-praktikoko lehen saioa 
larunbatean, maiatzaren 10ean 
izango da, 10:00-13:00 artean; 
bigarrena, ordu berean, hila-
ren 31n. Maiatzaren 7ra arte-
ko epealdia zegoen doan ize-
na emateko.

Eszenatoki ezin ederragoan, 
final handia espero da igande 
honetarako. Salsamendi-Men-
diburu batetik, Aldai-Arrillaga 
bestetik. Ez dago faborito ar-
girik, beraz, irekia eta orekatua 
aurreikusten da norgehiagoka. 

Iruñera gerturatzerik ez du-
tek telebistatik jarraitu ahal 
izango dute, Euskal Telebistak 
zuzenean emango duelako 

bere lehen katean, eitb.eus 
web orrialdean eta ETB-Sat 
kanalean.

Maiatzak 11 igandea
Eskuz binaka pilota,
elite mailako finala
• 12:00etan, Iruñeko Labrit 
pilotalekuan:
Aldai-Arrillaga
Salsamendi-Mendiburu

ETB1 katean eskainiko dute igande honetako finala.

Miriam Arrillagak 
Nafarroako Irekiko 
finala jokatuko du
Amaia Aldairekin batera bikote sendoa osatu du Miriam 
Arrillagak. Igande honetan jokatuko dute Nafarroako Irekiko 
finala. Eguerdiko 12:00etan, Iruñeko Labriten. 

Haranen:
Maiatzak 10, larunbata
• 10:00 Infantil mutilak:
Usurbil FT-Zarautz KE B
• 11:30 Infantil neskak:
Usurbil FT-Añorga KKE B
Usurbil FT B-Bergara KE
• 16:00 Kadete neskak: 
Usurbil FT-Martutene KE B
• 18:15 Preferente mutilak: 
Usurbil FT-Astigarraga

Haranetik kanpo:
Maiatzak 10, larunbata
• 09:00 Infantil txiki, Oreretan:
Pasaia KE-Usurbil FT
• 10:00 Infantil m., Astigarra-
gan: Mundarro-Usurbil FT C
• 12:00 Kadete mutilak, Zuma-
rragan: Urola KE B-Usurbil FT
• 15:30 Preferente neskak, 
Herreran: Antigua Luberri 
KE-Usurbil FT
• 19:30 Ohorezko Jubenilak, 
Trintxerpen: Sanpedrotarra 
FE-Usurbil FT

Maiatzak 11, igandea
• 10:30 Erregionalak, Atsoba-
karren: Ostadar SKT B-Usur-
bil FT B
• 18:45 Jubenilak, Cesar Be-
niton: Lengokoak KE C-Usur-
bil FT B

Futbol partidak

Maiatzak 10, larunbata
• 10:00 Infantil neskak: 
Usurbil KE-Saieko Persianera
• 16:30 Senior neskak: 
Urbil-Usurbil KE-Bergara KE
• 18:30 Kadete neskak: 
-Cortes Usurbil KE
-Otezuri Pulpo EK

Eskubaloia 
Oiardon

Maiatzak 10, larunbata
• 12:00 Infantil mutilak: 
Usurbil-Aldapeta
• 12:00 Kadete neskak: 
Usurbil-Ostadar A

Boleibola      
Oiardon

Usurbil FT

Futbol taldekoek eginiko zoz-
ketan honako hauek izan dira 
hiru zenbaki sarituak:
1-11430.
2-795.
3-2135.

Usurbil KE

Bi zozketa egin ditu azkenal-
dian Usurbil Kirol Elkarteak. 
Batetik, Oportoko eskubaloi 
txapelketari lotutako errifen 

zozketa apirilaren 26an egin 
zuten. 2487 izan zen zenbaki 
saritua. "Opari Box" bat ira-
bazi du zenbaki horren jabeak. 
15 egun izango ditu sari hori 
jasotzeko. 

Egun berean, bestalde, es-
kubaloi taldeen bilgunearen 
ohiko zozketa egin zuten. 0032 
izan zen zenbaki saritua. Zen-
bakiaren jabeari arkume bat 
egokitu zaio. 

Usurbil K.E.-rekin hartue-
manetan jartzeko usurbilki-
rolelkartea@gmail.com helbi-
dera idatzi daiteke.

Kirol taldeen zozketak

Amigurumiak egiten dituzu, bai-
na inoiz entzun ez duenarentzat, 
zer dira?
Jende askok ez du kontzeptua 
ezagutzen, edo ez du inoiz hitz 
hori entzun, baina crochet edo 
gantxilloarekin egindako pan-
pina bat batzuk dira, eskuz 
eginak. Gantxilloa gure amonek 
eta maiz egiten zuten, eta gaur 
egun crochet izena modan 
jarri bada ere, gauza bera da. 
Pertsona helduei gantxilloz 
egindako panpinak direla esa-
nez gero, jakingo dute zer diren. 
Ez da asmatu berria den zerbait, 
nahiz eta ez den oso ikusia.

 
Zuk nola ezagutu zenuen?
Duela urte batzuk lagunekin 
“lagun ezkutua” egin nahi 

genuen, eta pentsatu nuen 
amigurumi bat egitea. Hala 
ere, denbora gutxi neukan eta 
zaila ematen zuenez, ez egitea 
erabaki nuen momentu hartan. 
Handik bi urtera edo, 2023an 
iraila aldera panpina haueta-
ko bat egitea erabaki nuen eta 
etxean neukan hari batekin 
eta youtubeko bideo batekin 

hasi nintzen lehen panpinak 
egiten herriko bazarrean ero-
sitako gantxilloarekin. Manta 
arrain bat izan zen egin nuen 
lehena, eta ordutik panpina 
dezente egin ditut.

 Giltzatako txikietatik hasi 
eta panpina handitxoetarai-
no animalia mordoa egin 
ditut.

Oraindik ere youtubeko bideoak 
jarraitzen dituzu, edo nahi duzu-
na egiteko gai zara beste lagun-
tzarik gabe?
Teknika gehienak badakizki-
dala esango nuke, eta baten 
bat ez badakit youtuben begi-
ratzen dut. Orain, egindako 
patroiak hartzen ditut eta ho-
rietatik abiatzen naiz. Izan ere, 
Youtubeko bideoak luzeak izan 
ohi dira, inoiz panpina bat egin 
ez duenarentzat azalduta ego-
ten dira, eta beraz, patroiarekin 
nahikoa dut. Bestela, nik neuk 
sortzen ditut patroiak. Esan 
dezakegu diseinurako saltoa 
ere eman dudala. 

 
Oso modan dago orain crocheta, 
batez ere, arropa eta apaingarriak 
egiteko. Halakorik egiten duzu?
Uste dut patroia izanda egiten 
jakingo nukeela, baina ez dit 
atentzioa ematen arropa egi-
teak. Agian, tote bag bat edo 
granny square bat egingo nuke, 
baina ez zait arropa deigarri 
egiten.

 
Nahiko arlo zabala dirudi. Zu zer-
gatik zentratu zara panpinetan?
“Lagun ezkutua” egiteko amak 
proposatu zidan amigurumi 
bat egitea. Ez nuen lehenago 
inoiz hitz hori entzun eta ez 
nekien zer zen ere. Ideia ho-
rrekin hasi nintzen, lagunari 
oparitzeko ere panpinatxo bat 
egingo nukeen, eta bide horri 
heldu diot. Arropa egiteko den-
bora gehiago behar da, eta ni 
oso pazientzia gutxikoa naiz 
eta berehala egin behar dut 
egin beharrekoa. Panpinak 
egun batean, ordu batzuetan 
egin daitezke neurriaren ara-
bera. 15 bat minutuan ere egin 
daiteke panpinatxo txiki bat. 
Momentuan oso asebeteta 
sentitzen naiz zerbait sortu 
dudalako denbora gutxian.

 
Panpina eta arropaz gain, zer 
gehiago egin daiteke?
Lehen aipatutako tote bag ho-
rietakoak egin daitezke, adibi-
dez. Estalkiak ere ikusi izan 
ditut, estutxeak, poltsak… 
denetik esango nuke. Irudime-
na erabilita, ia edozer egin 

Olatz Zabaleta herritar gazteak amigurumi panpina bereziak egiten ditu duela bi urtetik.

"Youtubeko bideo 
batekin hasi nintzen 
lehen panpinak egiten"
OLATZ ZABALETA AMIGURUMI PANPINAK EGITEN DITU

Gutxi ikusitako panpinak dira amigurumiak, bai behintzat gure inguruan. Gantxillo edo crochet 
teknikak erabilita egiten diren panpinak dira eta oso deigarriak dira kolore bizi eta formengatik. 
Halakoak egiten dituen gutxietakoa da Olatz Zabaleta herritarra.

"GILTZATAKO 
TXIKIETATIK HASI 
ETA PANPINA 
HANDITXOETARAINO 
ANIMALIA MORDOA 
EGIN DITUT"

"GANTXILLOZKO 
PANPINAK               
ZER DIREN 
JAKINGO DUTE 
PERTSONA 
HELDUEK"

daitekeela iruditzen zait. Nik 
hastapenetan bitxiontzitxo bat 
ere egin nuen. 

 
Nolakoa da panpina bat egiteko 
prozesua?
Normalean, patroi bati jarrai-
tuta egiten da. Lehenengo, 
patroia ondo diseinatuta da-
goela ikusi behar da, eta hala 
dagoenean, haria eta gantxi-
lloarekin hasi behar da. Pan-
pinen kasuan, borobilean 
egiten da lanketa. Borobil bat 
sortu eta goraka edo behera-
ka jarraitzen da forma egiten. 
Ondoren, burkoek barnean 
izaten duten material horre-
kin betetzen ditut panpinak, 
kotoia edo izaten da. Anima-
lia formako panpinak egiten 
ditut batik bat, nahiz eta per-
tsona formakoak ere egiten 
ditudan. Begiak egiteko botoi 
txikiak erabiltzen ditut ba-
tzuetan, baina ume txiki ba-
tentzat baldin badira, egokia-
goa da bordatuta egotea. 
Botoiak normalean ez dira 
ateratzen, eta nahiko seguruak 
dira, baina ume txikiren batek 
irensteko arriskuaren aurrean, 
bordatzea egokiagoa izaten 
da. Arropa ezberdina dela 
esango nuke. Manta edo es-
talki bat, adibidez, ez da bo-
robilean izango, ez baita itxia. 
Alde batetik bestera egin 
beharko da.

 
Animaliak eta pertsonak egiten 
dituzula aipatu duzu.
Batez ere animaliak egiten 
ditut, nahiz eta dantzariren 
bat ere egin dudan edo sire-
naren bat.  Egin ditudan ami-
gurumien %80 animaliak dira, 
eta gainontzekoak pertsona 
forma dute edota izaki bizidun 
bereziren batena: dragoia, 
sirena... halakoak egiten ditut. 
Marrazki bizidunetako per-
tsonaiaren bat ere egin izan 
dut lagun batek eskatuta. Az-
kena egin ditudanak neure 
patroi propioekin egin ditut. 
Patroi berriak ere salgai jarri 
ditut. Behin teknikak ezagu-
tuta ia edozer egin daiteke, 
prozesua beti berbera da, az-
ken finean.

Gantxilloa egiten jakiteak pertso-
na helduagoengana hurbildu 
zaituela esango zenuke, nolabait?
Amonarekin biok batera egiten 
ditugu panpinak. Berak pun-
tuarekin egiten ditu eta nik 
gantxilloarekin. Inguruan, 
badut lagun bat arropa egiten 
duena gantxilloarekin, baina 
bestela ez daukat zaletasun 
hau partekatzen duen beste 
ezagun edo lagunik. Azoketa-
ra joaten naizenean, ikusten 
dut jende askori belarritakoak 
eta bitxiak egitea gustatzen 
zaiola. Postu asko jartzen di-
tuzte halako eskuz egindako 
bitxiekin. Amigurumien ka-
suan, bakarra izaten naiz nor-
malean, nahiz eta noizbehin-
ka besteren bat ere izaten den 
tartean. Oso hari potoloa eta 
leuna erabiltzen dut panpinak 
egiteko, eta material hori ere 
ez da oso ikusia.

 
Nola eskura ditzakegu eskulanak?

Azoketan parte hartzen hasi 
nintzen duela urtebete edo. 
Bestela, instagrama daukat @
sleeepymimosa erabiltzailea-
rekin, edota emaila ere esku-
ragarri daukat sleeepymimosa@
gmail.com helbidean. Nire 
instagramean kontaktuan jar-
tzeko bide guztiak zehaztuta 
dauzkat. Beraz, niri idaztea 
baino ez da. Lan pertsonaliza-
tuak ere egiten ditut. Norbaitek 
jada eginda daukadan panpi-
naren bat nahi badu beste 
kolore batean, edo argazki 
batetik abiatuta bere txakurra-
ren panpina edo pertsonaia 
konkretu bat edo dena delakoa, 
halakoak ere egiten ditut. Due-
la aste batzuk egunkariak ate-
ra nintzen, eta pertsona bat 
nirekin harremanetan jarri zen 
hori irakurtzean eta bere txa-
kurra eta katua egiteko eskatu 
zidan. Argazki bat bidali zidan 
eta halaxe egin nizkion. Dato-
zen hilabeteetarako, azoka 

batean egongo naiz Alkizan 
ekainaren 8an, baina ez daukat 
beste datarik aurreikusita. Az-
ken aldiz, Orendainen izan 
nintzen apirilean azoka batean. 
Beraz, norbaitek panpinaren 
bat nahi izanez gero, lehen 
aipatutako bideetatik jarri 
beharko du kontaktuan.

 
Zenbat balio dute?
Giltzatako txikiak 5 eurotan 
saltzen ditut eta garestiena 
60 euroko dragoi bat izan zen. 
Usurbilen egin zen Hurbila-
goren azokan zozketatu nuen 
dragoia. Ia nire gorputz-en-
borraren neurrikoa zen eta 
ordu askotako lana izan zen. 
Zenbat eta handiagoa izan, 
material gehiago behar da eta 
ordu gehiagotako lana da ni-
retzat. Panpina batzuen ka-
suan, aparte josi behar zaiz-
kie zati batzuk; ilea esaterako, 
edo gona edo. Horrek ere 
prezioa igotzen du azken ba-
tean. Jende askok pentsa de-
zake garestia dela, baina ez 
dute ulertzen orduak behar 
direla egiteko eta materialak 
ere bere kostua duela. Eskuz 
egindako lanak bereziak dira 
eta garestiagoak izaten dira. 
15 minutuan egin dezaket 
giltzatako txiki bat, baina ai-
patutako dragoia egiteko 6-7 
ordu behar dira. 

Olatz Zabaletak eskuz egindako amigurumi batzuk argazkian.

"GILTZATAKO 
TXIKIAK 5 
EUROTAN SALTZEN 
DITUT. GARESTIENA 
60 EUROKO DRAGOI 
BAT IZAN ZEN"

"DUELA         
URTEBETE           
INGURU EDO             
HASI NINTZEN  
AZOKETAN          
PARTE HARTZEN"

Usurbil Gipuzkoako eskuzko he-
rriarteko txapelketan arituko da 
urte batzuk pasa ondoren. Nola-
tan ez da izan azken urteetan?
Ez zeudelako nahikoa jokala-
ri parte hartu ahal izateko. 
Kadeteek, jubenilek eta helduek 
hartzen dute parte, gutxienez, 
bikote bana mailako. Azkene-
koz 2016an jokatu zen, duela 
zortzi urte. Hori baino lehen, 
ordea, beste lau jokatu gabe 
egon ginen. Aurten taldea 
osatzeko gai izan gara. Gazteek 
ilusioz hartzen dituzte horre-
lako txapelketak, eta nagusie-
kin bikotea osatzen saiatu gara 
gazteagoei jarraipen hori ema-
teko. Xabi eta Iñigo animatu 
dira nagusien mailan. Iñigok 

urteak daramatza jokatu gabe, 
futbolean dabil azken urteetan, 
baina txapelketarako puntuan 
jartzen ari da. Enrike izango 
dute ordezko. Denak dira ga-
rrantzitsuak, azkenean bikotea 
osatzerik ez badago, ezin par-
te hartu. 2016an, Arangurenek 
jokatu zuenean, bikotea atera 
zen mesede bat egiteko, baina 
haren mesedea ezinbestekoa 
izan zen, bestela Aitorrek ezin 
izango zukeelako jokatu. Hori 
jendeak ez du ulertzen. Aito-
rrek orain ezin du gurekin 
jokatu profesionala den bitar-
tean, eta horretan urte asko 
eman ditzala. Ondoren gure-
kin jokatu nahi badu, ongi 
etorria izango da.

Noizbait irabazi al du Usurbilek?
Bai, oso urte onak izan ziren 
Usurbilen pilotan jokatzeko. 
1990-1993 urteetan, txapeldun 
izatea lortu zuten behin, eta 
hirutan azpitxapeldun. Gero-
ra, urte hobeak eta okerragoak 
izan dira, baina azkenaldian 
urte asko izan dira txapelketan 

hartzeko aukerarik ere izan 
gabe. Hiru bikotetik bi onak 
izanda, urrutira iristeko au-
kera dago, azken finean. 

 
Aurreikuspenik?
Gure lehen helburua kanpo-
raketa bat pasatzea da. Eiba-
rren kontrakoa izango dena. 
Zozketa aurretik hori genuen 
helburu, baina aurkariari erre-
paratu behar zaio helburu 
horiek benetakoak izan dai-
tezkeen edo ez ikusteko. Ei-
barren maila ez dugu ezagu-
tzen, eta beraz, ikusi egin 
beharko da zein talde den 
kanporatua. Hernani eta Oiar-
tzun, adibidez, oso maila one-
ko taldeak dira, eta horrelakoei 
genien beldurrik handiena. 
Eibarren aurkako kanporake-
taren ondoren, irabazleak 
Hernaniren aurka jokatu 
beharko du.

 
Irabazten duenak aurrera egingo 
du? Nola funtzionatzen du txa-
pelketak, ligaxka modura?
Sei partida jokatzen dira guz-
tira. Maila bakoitzeko bi: joa-
nekoa eta itzulikoa. Partida 
bakoitzak puntu bat balio du, 
eta beraz, partida gehien ira-
bazten dituenak aurrera ja-
rraitzen du eta beste taldea 
kanporatuta geratzen da. Ber-
dinketaren kasuan, tantoen 
gorabehera erabakitzen da 
irabazlea eta galtzailea. Gure 
kasuan, Eibarren kontra joka-
tzean, aurrera egitea lortzen 
badugu, Hernaniren aurka 
tokatuko zaigu hurrengo kan-
poraketa. Guri edo Eibarri, 
lehen kanporaketa honetako 
irabazlearen arabera. Irabaz-
ten badugu aurrera egingo 
dugu, eta bestela, kanporatu 
egingo gaituzte. Oso lan zailak 
izango ditugu lehen kanpora-
keta hau gainditzea lortzen 
badugu. Esperantza ez dago 
galtzerik, baina hernaniarrak 
oso onak dira.

 
Itzulerako partida Usurbilen izan-
go da ostiralean.
Maiatzaren 9an, arratsaldeko 
zortzietan hasita. Kadeteek 
jokatuko dute lehendabizi, 

Argazkian, Herriarteko Txapelketan parte hartzen ari diren pilotariak, Pagazpeko arduradunekin batera.

"Gazteek bereziki ilusio 
handiz hartzen dute parte 
txapelketa hauetan"
JOXERRA IBARGOIEN PAGAZPE USURBILGO PILOTA ELKARTEA

Zortzi urteren ondoren, Pagazpek lortu du taldea osatzea Gipuzkoako eskuzko herriarteko 
txapelketan parte hartzeko. Joaneko partidak aurreko astean jokatu ziren Eibarren.              
Itzulerako partidak ostiral iluntzean jokatuko dira Usurbilgo frontoian, 20:00etatik aurrera.

"DENAK DIRA 
GARRANTZITSUAK: 
BIKOTEA 
OSATZERIK EZ 
BADAGO, EZIN DA 
PARTE HARTU"

jubenilek ondoren eta 
nagusiek azkena. Ohiko mo-
duan jokatuko da, betiko plan-
teamenduarekin, baina he-
rriarteko txapelketa honetan 
ordezkoak ere jokatzeko au-
kera du. Norbaitek mina har-
tzen badu, ordezkoak joka 
dezake. Bestelako txapelkete-
tan hori ez da posible izaten. 
Kadete eta nagusientzat or-
dezko bana badugu, baina ez 
jubeniletan. Beraz, herritarrak 
anima daitezela partidak ikus-
tera, jokalariek eskertuko dute 
eta horrek indarra emango die 
aurrera egiteko. Aldi berean, 
babesleei ere eskerrak eman 
nahi dizkiegu kluba eta txa-
pelketaren jarraikortasuna 
bermatzeagatik.

 
Gaztetxoak dira Pagazpeko jo-
kalari gehienak, ezta?
Bai, hori beti gertatzen da. 
Umetan ilusioz hasten dira 
pilotan, baina segituan izaten 
dira eskuetako mina, bestela-
ko eskolaz kanpoko jarduerak 
eta abar. Pilota ikaragarri gus-
tatu behar zaizu helduarora 
iritsi arte horretan jarraitzeko. 
Bestela, orokorrean, beste ki-
rol batzuk egiten dituzte eta 
kirola egiteari uzten diote. Ume 
ugari ditugu, baina heldurik 
apenas ez daukagu. Hori ho-
rrela izan da azken urte luzee-
tan. Jubeniletan oraintxe bi 
jokalari baino ez ditugu. Joe-
ra hori orokorra da gainon-
tzeko pilota elkarteetan ere. 

Ikasturtea amaitzera doa. Zein 
irakurketa egiten duzue?
Eskola kirolean oso indartsu 
gabiltza; ume ugari ditugu. 
Espero dugu horrenbeste ume-
ren artean aurrera jarraitzeko 
gogoz egongo direla bakarren 
batzuk. Aurten lortu dugu 
gazte mailan mantentzea eta 
kadetetan ere lau baditugu. 
Herrian mugimendua dagoe-
nean, eta jokalari onen bat 
ateratzen denean, haurrek 
eredutzat hartu ohi dute eta 
horrek indarra ematen die 
aurrera jarraitzeko. Soka mo-
duko bat da, haurrek eta gu-
rasoek bermatzen dute bizi-
raupena.

Zein da klubaren egoera?
Klubean lanean ia bakarrik ari 
naiz, semeak delegaritza lana 
egiten duelako, baina gainon-
tzekoa bakarrik egiten dut. 
Klubaren biziraupenean dihar-
dugu azken urteetan. Urteak 
daramatzat norbaiten lagun-
tzaren esperoan edo errele-
boaren zain, baina ez da ha-
lakorik. Gazteak pilotan da-
biltzan bitartean, gurasoek 
laguntzen diete frontoira eta 
moldatzen gara, baina espero 
dut noizbait norbaitek hartu 
nahiko duela klubaren gida-
ritza. Nik uzten badut, kluba 
desagertu egingo da, eta ho-
rrekin batera herrian pilota 

eskaintza amaituko litzateke. 
Behin desagertuta, gero zai-
lagoa izango da berriro hastea. 
Betidanik pilotan jokatu izan 
den herri askotan jada ez dago 
eskaintzarik, eta espero dugu 
Usurbilen halakorik ez ger-
tatzea. 

Aurten, 21 herri lehiatuko dira eskuz. Argazkia Gipuzkoako Herriarteko Txapelketaren aurkezpen ekitaldikoa da.

"KANPORAKETAREN 
ONDOREN, 
IRABAZLEAK 
HERNANIREN 
AURKA JOKATU 
BEHARKO DU"

Aurreko ostiralean jokatu 
ziren Eibar eta Usurbilen 
arteko joaneko partidak eta 
hirutik bitan nagusitu ziren 
eibartarrak. Dena den, itzu-
lerako partidak falta dira 
oraindik. 

Ostiral honetan jokatuko 
dira, iluntzeko 20:00etatik 
aurrera, Usurbilgo frontoian. 
Pagazpeko jokalariek pilo-
tazaleen berotasuna esker-
tuko dute.

Eibar -Usurbil, 
joaneko partidak:
Kadeteak:
Amillategi-Gil 22
Indakoetxea-Jauregi 6 

Jubenilak:
Segurola-Azpilikueta 0 
Alejo-Errasti 22

Nagusiak:
Ibarra-Narvaiza 22
Santxo-Ibargoien 11 

Eibarrek aurre hartu zuen joanekoan

Hauek dira Eibarren kantxaratu ziren usurbildar pilotariak.

Astebeteren faltan izena ema-
teak duen garrantzia gogora-
razi dute Euskaraldiaren sus-
tatzaileek. Izan ere, "horrek 
ahalbidetuko du gero, Euska-
raldiaren inguruko ikerketa 
egin ahal izatea, parte hartzai-
leen jarraipena egitea, txapak 
banatzea, eta batez ere, pres-
takuntza tresna eta aholkuak 
helarazi ahal izatea".

Gogoan izan, Usurbilgo ka-
suan, norbanakoei dagokie-
nean ahobizi nahiz belarriprest 
gisa izena eman ahalko dela. 
Txapak Euskaraldiaren herri 
batzordearen eskutik jaso 
ahalko dira. Entitate gisa ere 

eman ahalko da izena; oina-
rrizko lanketa nahiz lanketa 
sakonagoa egitearen artean 
hautatu ahalko da. Azkenik, 
herri honek ere Hikaldiarekin 
bat egin du. Hau da, hika ari-
tzeko konpromisoa ere hartu 
ahalko da maiatzaren 15etik 
25era. Kasu horietan, norbera 
ahobizi edo belarriprest dela 
adierazten duen txapari H 
hizkia erantsiko zaio.

“Rola aukeratzean, euskaraz 
hitz egiteko dugun gaitasuna 
baino euskaraz zenbat, zen-
batekin eta zenbatetan egingo 
dugun erabakitzea da garran-
tzitsua”, azpimarratu dute 

Euskaraldiaren koordinazio 
orokorreko arduradunek. Era-
baki horiei esker, "egunero-
kotasunean, euskararen pre-
sentzia areagotzea lortzen du 
Euskaraldiak".

Usurbilen, hainbat deialdi 
programatu ditu jada, Euska-

raldia herri honetan dinami-
zatzen ari den batzordeak:

IV. Euskaraldia

Maiatzak 9, ostirala
17:00 Euskaraldiaren atarian, 
"denon artean Zubietako par-
keko horma margotuko dugu. 
Zatoz gurekin!".
Antolatzaileak: Zubieta Lan-
tzen, Zubietako Eskola Txikia 
eta Euskaraldia Batzordea.
 
Maiatzak 15, osteguna
Euskaraldiaren hasiera:
18:30 Kalejira Usurbilgo bu-
ruhandiek lagunduta.
20:00 Euskaraldiari ekiteko 
txupinazoa Mikel Laboa plazan.
 
Maiatzak 25, igandea
Kantu Festa
• Parte hartzaileak: Usurbil-
go, Zarauzko Montetxio, La-
sarte-Oriako Xumela eta Hon-
darribiko Olagarro kantu 
taldeak.
• 10:30 Herri-bisita: Usurbil 
Museo Irekia.
• 12:00 Kantu Jira.
• 14:00 Kantu-bazkaria ikas-
tolako jangelan. Menua: 25 
euro. (Kantu taldearekin ha-
rremanetan jarri).
• 18:00 Cavaillé-Coll/Mutin, 
Salbatore parrokiako orga-
noaren azalpena Joan Luis 
Atxegaren eskutik.
- Elizako koruan organoaren 
laguntzarekin: Txoria-txori/ 
Gure ametsak.
- Dema plazan kantuzaleon 
arteko agurra.
- Partitzeko tenorea.
Antolatzailea: Usurbilgo Eus-
kal Kantu Taldea.

Izen-ematea eta argibide 
gehiagorako: 
euskaraldia.eus

Maiatzaren 15etik 25era izango dugu laugarren Euskaraldia. Izena emateko deia egin dute.

Astebete barru abiatuko 
da Euskaraldia
Astebete baino ez da geratzen laugarren Euskaraldirako. Maiatzaren 15ean hasiko da hamaika 
egunetarako Ahobiziek, Belarriprestek edota entitateek hartutako konpromisoa gauzatzen 
hasteko unea. Hainbat deialdiri buruzko xehetasunak dituzue lerrootan.

"HIKA ARITZEKO 
KONPROMISOA ERE 
HARTU AHALKO DA 
EUSKARALDIAK 
IRAUNGO DUEN 
EGUNETAN"

Zorion itzazu senitartekoak eta lagunak:

Posta elektronikoa 
Mezua bidali erredakzioa@noaua.eus 
helbidera, eta idatzi: izen-abizenak, 
urtebetetze-eguna eta nahi duzun testua.

Bulegoa
Etor zaitez gure bulegora edo telefonoz 
deitu: 943 360 321.

Oharra: 
Asteleheneko 17:00ak arte jasotako 
zorion-agurrak bakarrik iragarriko 
ditugu.

Urte askotarako!

Asteleheneko 17:00ak 
arte jasotako zorion 
agurrak bakarrik 
iragarriko ditugu.

Hortik aurrera 
jasotakoak hurrengo 
astean argitaratuko 
ditugu.

Udala    943 371 951
Atez ateko bulegoa   900 776 776
Udaltzaingoa   943 361 112
Egurtzegi    943 300 563
Gizarte Zerbitzuak   943 377 110
Bake Epaitegia   943 372 336
Oiardo Kiroldegia   943 372 498
Sutegi Udal Liburutegia    943 360 692
Potxoenea    943 371 999
Kzgunea    943 023 684
Zumarte Musika Eskola    943 371 594
Etumeta AEK euskaltegia 607 609 379
Emakumeen Etxea            943 371 112

Gure Pakea Egoitza    943 368 770
Gure Elkartea Egoitza  686 554 145
Arrate Zahar Egoitza  692 898 492
Salbatore Parrokia   943 361 239
Korreos - posta zerbitzua 943 362 894
Anbulategia   943 362 013
Amenabar botika   943 376 076
Iturralde botika  943 363 395
DYA   943 464 622
Gurutze Gorria  943 272 222
Emergentziak                112
Genero-indarkeria, arreta             016
Gonzalez Ehorztetxea  943 362 163

TELEFONO INTERESGARRIAK

ETXEBIZITZAK
ALOKAIRUAN
San Esteban kalean 3 logelako etxe 
bat alokatzen dugu. Maiatzean har-
tu ahal izango da. Animaliak ez dira 
onartzen: 630 675 785.

Usurbilen alokairuan hartzeko etxe edo 
logela baten bila nabil. 618 773 004. 

10 urte Usurbilen alokairuan bizi 
den familia bat gara. Bost pertsona 
gara. Alokatzeko etxeren bat badu-
zu deitu: 68865344. 

Etxebizitza bila dabilen familia gara. 
3 logelako bizilekua behar dugu 
alokairuan hartzeko. 688 653 441. 

Andatza tabernako jabea 3 logeladun 
pisu baten bila dabil. Harremaneta-
rako: 627 841 927 

MOTORRA
SALMENTA, GARAJEAK
Garajea salgai Etxealdian. 14 metro 
koadroko garajea salgai Etxealdian. 
T685707278 

Garaje itxia salgai herri sarreran. 
646 601 947 (18:00etatik aurrera).

LANPOSTUAK
LAN ESKAINTZAK
Zarauzko taberna batean pintxoak 
egiteko sukaldaria behar da. Aste-
lehenetik larunbatera goizeko 8:00ta-
tik arratsaldeko 15:00 arte, igande 
eta jai egunak libre. Harremanetara-
ko: 661972670. 

Pertsona bat bilatzen dut. DBHko 
ikasle bati astean hirutan klase par-
tikularrak emateko. 647 742 588. 

LANPOSTUAK
LAN ESKAERAK
Udako hilabeteetan goizez (Ikasto-
lako oporretan), LHko ikasle bati 
ingeleseko  klaseak emateko nor-
baiten bila gabiltza. Klaseak aurrez 
aurrekoak eta batez ere mintza 
praktika egiteko nahiko genuke. 
Interesatuak deitu 645735556 

Orduka eta egunez, adineko pertso-
nak zaintzeko edo garbiketa lanak 
egiteko eskaintzen dut nire burua 
747446091. 

Ostalaritzan edota garbiketa lanak 
egiteko lan bila nabil. 613586716

Orduka edo astelehenetik ostira-
lera eta egunez aritzeko lan bila 
nabil. Etxeko lanak, umeak zein 
helduen zaintzan aritzeko prestu-
tasuna. 614.349 021. 

Pertsona helduen zaintza lanetan 
astegunetan (astelehenetik ostira-
lera ) gauez edo astebukaeretan 
egun osoz, interna moduan aritze-

ko lan bila nabil. 609 647 728 

Astebukaeratan lanerako prest da-
goen mutila: basoko lanak, lursailen 
garbiketa, baserriko lanak. 682 774 
857 (Carlos) / 670 987 921. 

BESTELAKOAK
2001. urtetik 2019. urte arteko Sa-
gardo Eguneko baso grabatuen bil-
duma daukat. 943 363 788. 

Frantses irakasle baten bila ari gara, 
DBH4ko ikasle batentzat. Harrema-
netarako: 615758476.

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

Usurbil1936 elkartearen par-
tehartzearekin aurkeztutako 
proposamenak Donostiako 
udalaren oniritzia jaso berri 
du eta, horrenbestez, orain-
dik urbanizazio eta eraikun-
tza lanetan ari diren Lorate-
gi Hiria eremuko plaza bat 
hala izendatuko dute. "Ro-
manarekin batera fusilatu-
tako Eusebio Larzabal bere 
senarra eta garai bertsuan 
Loiola auzoan fusilatutako 
beste hamalau herritarren 
oroigarri izateko xedea izan-
go du plazak", Usurbil 1936 
elkarteak aditzera eman due-
nez.

Bere alabaren esanetan, 
"aitortza bat izango du bederen"
Donostian bizi den Maria Lui-
sa Larzabal Zubiria, 97 urteko 
Romanaren alabak pozik jaso 
du berria. "Bederen aitortza 

bat izango du" esan die Usur-
bil 1936 elkarteko kideei, "hun-
kituta, senideek ez baitute inoiz 
beren gurasoen gorpuzkinak 
aurkitu ezta, zehazki, gertatu 
zitzaiena jakin ere".

Maria Luisa Larzabal, Romana 
Zubiriaren alaba. ARGAZKIA: USURBIL 1936

Romana Zubiria aginagarraren 
izena eramango du Donostiako 
Loiola auzoko plaza batek

OSTEGUNA 08

USURBIL "Energia 
trantsizioa bai, baina, nola?" 
mahaingurua eta solasaldia
19:00 Sutegin.

OSTIRALA 09

ZUBIETA Euskaraldiko ekintza 
Zubietan
17:00 Zubietako plazan. 

USURBIL Izan Iñurriren lokal 
berriaren irekiera
17:30etik aurrera. Kale Nagusia, 
10 kaleko egoitzan.

USURBIL Ruper Ordorikaren 
kontzertua
19:30 Sutegin.

LARUNBATA 10

USURBIL Oinarrizko 
indar entrenamendua 
emakumeentzat
10:00-13:00.Tokia: Oiardo 
kiroldegia.

USURBIL Izan Hartxintxar 
Eguna
Egun osoko jarduera.

KALEZAR Txirikordaren lehen 
urteurren ospakizuna
18:00 Mural margoketa.          
18:30 Toka txapelketa (izen-
ematea 18:00-18:30).              
19:00 Buruhandiak.                 
20:00 Anuk, Elene.

AGENDA
 EMAIGUZUE ZUEN EKITALDIEN BERRI ASTELEHEN EGUERDIA BAINO LEHEN. Tel.: 943 360 321 / erredakzioa@noaua.eus

Hezkuntza Sailak 140.000 eu-
roko isuna jarri zion Zarauzko 
Salbatore Mitxelenari, aurre-
ko ikasturteko matrikulazioan 
aipatu sailak zortzi familiari 
bertan izena ematea eragotzi 
eta ikastolak denei ateak za-
baltzea erabaki ondoren. Isu-
nari aurre egiteko antolatu da 
Izan Hartintxar Eguna.

Maiatzak 10, larunbata
• 11:30 Esperimentazio gunea, 
HHko familientzat Sutegiko 
erakustaretoan. Izena emate-
ko: labur.eus/f4izsrbl
• Malabarak eta trebetasun 
jolasak, bertso-triki poteoa.

• 14:30 Bazkaria Askatasuna 
plazan. Txartelak Udarregin 
eta Txiribogan.  Bazkarian la-
gundu nahi duenak, galdetegi 
hau bete dezala: labur.eus/
p9zqaymc
• Haurren menua (10 euro): 
kroketak, haragi-bolak eta 
arroz-esnea.
• Helduen menua (22 euro): 
entsalada errusiarra, txipirioiak 
tintan, masailak saltsan eta 
arroz-esnea. Sagardoa, ardoa 
eta kafea.  Bazkarirako intole-
rantziarik edo antzeko egoe-
rarik jakinarazteko, galdetegi 
hau osatzeko deia egin dute: 
labur.eus/3mif8pja

Larunbat honetan ospatuko da elkartasun kutsua duen ekitaldia.

Hartxintxar Eguna

'650 Usurbil 
Bizi' ibilaldiak 
eta bisita 
gidatuak

"Sagardoa eta Errioa, 
gure historia" ibilal-
diaren ondoren, 650 
Usurbil Bizi egitas-
motik bisita gidatu 
gehiago iragarri di-
tuzte datozen asteo-
tarako:

Maiatzak 18, igandea
10:00-13:00 Usurbil-
go sagardo kultura, 
sagardoaren eskul-
turaren plazatik.

Maiatzak 24, larunbata
• 11:00-12:15 Salba-
tore elizaren ondarea 
bisita gidatua.

Maiatzak 25, igandea
• 11:00-12:15 Museo 
Irekia bisita gidatua 
(erdaraz).

Maiatzak 28, 
asteazkena
• 10:00-11:00 Zero 
Zabor bisita gidatua.

Maiatzak 30, ostirala
• 10:00-11:15 Zain-
tzaren Usurbil bisita 
gidatua.

Erreserbak: 
650usurbilbizi.eus

Ruper Ordorika, bakarka Sutegin

Kantari oñatiarrak 'Bakarka bi' izeneko diskoa plaza-
ratu zuen iaz eta halaxe arituko da maiatzaren 9an 
Sutegin. Emanaldia 19:30ean hasiko da eta sarrerak 
usurbilkultura.eus web orrialdean eskura daitezke.

